
Тема: Нәрсә ул-батырлык? 
Максат:  Балаларга батырлык турында аңлату, батыр булырга өйрәтү, батырлык үрнәкләре бирү, батырларга хөрмәт тәрбияләү.
Җиһазлау: Батырлык төрләре язылган сүзләр, Бөек Ватан сугышы батырлары сурәте, китаплар күргәзмәсе, мәкальләр, татар теленең аңлатмалы сүзлеге.
Класс сәгатебезнең эпиграфы итеп язучы Ф.Яруллинның сүзләрен алдым: “Батырлык! Нәрсә соң ул батырлык? Газинурлар, Матросовлар шикелле күкрәгең белән дошман амбразурасын каплаумы, әллә үзең ач чакта соңгы сынык икмәгең белән бүлешүме? Кешеләр төрле – төрле булган кебек, батырлык та күп төрле шул. (Ф. Яруллин. Җилкәннәр җилдә сынала. Сайланма әсәрләр. – 1 том. – 272 – 273 битләр).
Димәк, бүгенге класс сәгатендә сүз нәрсә турында барачак?
( Батырлык дигән төшенчәне ачыкларбыз. Батыр кеше нинди сыйфатларга ия булуы турында)
Нәрсә ул батырлык? (Укучылар җавабын тыңлау).
- Батырлык ул кешеләрне бик авыр очракларда коткару.
Ә шулай да, батырлык ул, мөгаен, гадәти күзлектән караганда һич кенә дә кеше башкара алмастай эшне башкарудыр. Ул кешедән чиксез ихтыяр көче, тәвәккәллек, үз-үзеңне аямауны таләп итә.Һәм күп очракта аны балалар эшли.

1. Кереш сүз. "Бәләкәй шул әле мин" дип аталган хикәядән өзек ( Р.Низамиев):
Борынга ниндидер төтен исе килеп бәрелде. Карасам, күрше Саҗидә апалар йорты яна!
Бакча коймасын ничек сикереп чыктым икән хәтерләмим. Күлмәк итәге койма башына эләгеп ертылды бугай. Өйдә биш яшьлек Мәҗит булырга тиеш, иң элек аны коткарырга кирәк!
Өйалды ишегенә ташланам. Анда мине коточкыч күренеш каршы ала. Өйалдын тутырып, зур-зур ялкын телләре биешә, ургылып-ургылып, төтен чыга. Юл бикле, өйгә ничек тә узар хәл юк. Инде нишләргә?
Уйларым бутала... Яшен тизлегендә башыма бер уй килә: тәрәзәдән керергә! Тиз генә тәрәзәгә киләм. Тәрәзә дә бикле... Кулларым нигез туфрагында яткан күсәккә үрелә. Пыяла чылтырый, тирә-якка рам ватыклары оча. Урамда кычкырып сөйләшкән тавышлар ишетелә, шау-шу көчәя. Кемнәрдер атыла-бәрелә капкадан килеп керәләр. Тәрәзәдән үрмәли бирәм... Кулымда- кан. Кулларым киселде микәнни? Өйнең ишеге ачык. Өйалдыннан кочле ялкын, төтен ургылып керә.
Ачы төтен тамакны буа. Кайнар ялкын битләрне көйдерә шикелле... Почмакны актарып чыгам, берәү дә юк. Өстәл асты да буш. Мәҗитне карават астыннан табам. Кулыннан тотуым була, ул акырып елый башлый. Аның дер-дер калтыравы ачуымны чыгара. Тәрәзә янына ашыгабыз. Анда кайсыларыдыр шаулаша, безнең янга кермәкче булалар, ахры. Кемдер Мәҗитне тәрәзәдән тартып ала. Ул арада эссе дулкын аяктан ега. Мин идәнгә авам... Уянып киттем.
Күзне ачмакчы булам - ача алмыйм. Ике битем ут яна, кызыша. Кулларымны күтәрмәкче булам - файдасыз...
Кемнәрнеңдер ярым пышылдап сөйләшкән тавышы ишетелә. Әнкәй елый, үзе туктаусыз сөйләнә:
И, балам, бәхете бар икән. Ут эченнән алып чыктылар бит... Исән-сау терелсә ярар иде.
Битемне марля белән бәйләгәннәр икән. Әни әйтә. сул як битең ару гына пешкән, ди. Мине тимерче Һадиулла абый алып чыккан. Янгынны сүндергәннәр. Өйалды җимерелеп төшкән, өйне саклап калганнар икән. Мәҗит ут белән шаярган икән. Менә ни өчен кулыннан тоткач елый башлаган ул!
Ул арада бөтенесе мине мактый. Мин батыр да мин кыю. Шул да булдымы батырлык? Искитәрлек ни эшләдем соң әле мин? Менә берәр яңа йолдыз ачсаң яки галәмгә очсаң, батырлык булыр иде ул! Их, бәләкәй шул әле мин!.."
Аннары тикшерү өчен сораулар бирелә:
- Хикәядә сүз нәрсә турында бара? ( Кыюлык, батырлык, ярдәм итәргә теләү тырында)
Хикәядә сөйләнгән малай турында тагын нәрсәләр әйтеп була? (Тәвәккәл, куркып калмаган, үзен батырлык эшләдем дип белми дә, олы җанлы һ.б.)
- II. Мәсьәләләр чишү.

Укучылар!   Батырлык эшләү өчен нинди сыйфатлар кирәк?(кыю, көчле, тәвәккәл, акыллы, тырыш, зиһенле, игътибарлы, җитез
Кыю, патриот, түзем, тәвәккәл, туры сүзле, ихтыярлы кебек сыйфатларны батырлыкка кертергә буламы? Ни өчен шулай дип уйлыйсыз? (Укучы җавабы: кешедә бу сыйфатлар булмаса, ул батырлык эшли алмас иде).
- Ә хәзер аңлатмалы сүзлектән уку.
Батырлык – и. 1) Батыр булу сыйфаты, курыкмаучанлык, кыюлык.
2) Батырчылык, тәвәккәллек. (134 б., I том.)
Чыннан да бу сыйфатлар бик уңай сыйфатлар. Тәвәккәл сүзенә аңлатма да биреп китим әле. Тәвәккәл – 1)берәр эшкә кыю керешүче, аны икеләнүсез үтәүче. 2) үз – үзеңә ышанучанлык.
Үзегез яшәгән җирдә, якын-тирәдә сез нинди батыр кешеләрне беләсез? Ни өчен сез аларны батыр дип саныйсыз?(Укучылар сорауларга җавап бирәләр).
(Әңгәмә Бөек Ватан сугышы ветераннары, Әфган, Чечня сугышында катнашкан хезмәт ветераннары, кыр батырлары турында, сабантуй батырлары).
Балыклыдан бу сугышта 180 кеше катнаша. Шуларның 102 е яңадан авылыбызга әйләнеп кайта алмый, 78 сугыштан исән -сау әйләнеп кайталар.
Олыяздан 278 кеше катнаша. Шуларның 168  яңадан авылыбызга әйләнеп кайта алмый, 110 сугыштан исән -сау әйләнеп кайталар.
Бөек Ватан сугышында өлкәннәр белән  беррәттән балалар да катнашты . Сигез – унике яшьлек балаларның сугыш михнәтләре кичерүләре – үзе бер батырлык ул.
Балыклы авылы уртасында да Ватан сугышы батырларына салынган бик матур һәйкәл дә бар. Шушы батыр авылдашларыбыз  истәлегенә карата хөрмәтебез, изге ихтирамыбыз билгесе булган бу һәйкәлгә
Туган илен яраткан, аңа тугрылыклы булган солдатлар соңгы сулышларына кадәр көрәшкәннәр. Күпме кешеләр үзләренең гомерләрен корбан иткәннәр.
Бөек Ватан сугышы безнең авылдашларны да читләтеп үтмәгән.

2.бирем. Батырлык, кыюлык турында нинди мәкальләр-әйтемнәр беләсез? Төркемнәрдә эш:
Батыр ирдән иң усал бүре дә кача.
Батыр туса - ил бәхетле, яңгыр яуса - җир бәхетле.
Батыр ут булыр, куркак юк булыр.
Батыр кулыннан алтын коелыр.
Батырның ярты һөнәре –тәвәккәллек.
Батыр булсаң, батырлыгыңны кирәкле урында күрсәт.

   Бүгенге тыныч шартларда кеше батыр була аламы? Моның өчен нәрсә эшләргә кирәк? Бу очракта батырлык нәрсәдә күренә? (Батырлыкны бүгенге тыныч шартларда да эшләргә мөмкин. Намус белән яшәгән кешенең гомере үзе бер батырлык. Тырыш хезмәт куеп эшләп, Хезмәт Батыры була ала. Батыр булу өчен, кеше тиешенчә игътибарлы, сизгер, үз – үзен аямый торган булырга тиеш).(Хезмәт батыры белән таныштыру). сыерчык балаларын ничек итеп саесканнан коткаруы  турында сөйли.
кечкенә песи баласын хуҗаларына илтеп бирүе, караучысыз калган әби һәм бабайларга булышу.
- янгын сүндерүчеләр;
- хокук сакчылары (полиция);
- табиблар;
- МЧС
 Узган сыйныфларда без авыр язмышка дучар булган бер язучы белән танышкан идек. Ул армиядә бер күнегү эшләгәндә турниктан егылып төшеп, умыртка баганасын сындыра, йөри алмас, селкенә алмас хәлгә килә, ләкин шуңа да карамастан иҗат эше белән шөгыльләнә. Кем соң ул?
- Фәнис Яруллин.
- Ә менә сез аны батырлык эшләгән дип әйтә аласызмы? (җаваплар тыңланыла).
Ф. Яруллин яшәве һәм иҗат итүе үзе бер батырлык. Гарип килеш тә үзендә көч табып, иҗатка тартылып гомер кичерүе, күп кешеләр кабатлый алмый торган батырлык үрнәге. Ә Нурсөя ханымның аны аңлап, яшь сабыйлардай тәрбияләп торуы – тагын бер батырлык.

- Ә бит аның кебек авыр хәлдә калып та, төшенкелеккә бирелмичә, тормыш өчен көрәшүче кешеләр аз түгел. Хәзер без шундый язмышка дучар булган берничә иҗат кешесе белән танышачакбыз.
Рәниф Шәрипов та шундый язмышка дучар булган шәхес.
- Аларның һәр көне көрәшкә тиң. 

Муса Җәлил турында ниләр беләсез? (Патриот шагыйрь)
Нәтиҗә: димәк, аның батырлыгы туган иленә хыянәт итмәүдә, сатмауда.Ул-Туган ил батыры!   (
:  М. Җәлил һәм Җәлилчеләрнең, яшерен оешма төзеп, фашизмга каршы алып барган героик көрәше, каһарманлыклары турында дистәләрчә китаплар — романнар, повестьлар драма әсәрләре һәм поэмалар язылган, кинофильмнар төшерелгән. Иң мөһиме: Җәлил һәм аның иптәшләре ахыргы сулышларына кадәр ватан алдында турылыклы булып калалар һәм фашизмга каршы көрәштә тиңдәшсез рухи ныклык, батырлык үрнәге күрсәтәләр. 
М.Җәлил. “Кызыл ромашка”
2. Алып баручы: Күп кенә язучылар һәм шагыйрьләребез сугыш кырында ятып калдылар.
1. М.Җәлил (1906-1944) 38 яшендә һәлак булды
2. Абдулла Алиш (1908-1944) 36 яшендә һәлак булды
3. Фатих Кәрим.(1909-1945) 36 яшендә һәлак булды
4.Гадел Кутуй (1903-1945) 42 яшендә һәлак

Ә көрәшеп, батырлыклар эшләп яшәргә безгә нинди сыйфатлар ярдәм итә соң ? (укучылар фикере)
-тырышбулырга,ялкау булмаска;
-куркак булмаска;
- туган илне яратырга;
- көчле рухлы булырга;
- кешелекле булырга
Экранда сүзләр чыга:
- Ватанга бирелгәнлек
- тырышлык;
- түземлелек;
- кыюлык;
- тәвәккәллек, игелеклек.
VI. Дәресне йомгаклау:
 Дәресебез ахырына якынлаша. Батыр булу өчен үзеңдә нинди сыйфатлар булдырырга кирәк ?
 -кыю, көчле, тәвәккәл, акыллы, тырыш, зиһенле, игътибарлы, җитез һ. Б.
 Тормыш дәвам итә, батырлыклар эшләү дә дәвам итә. Һәркем җирдә тынычлык ,күгебез аяз, йөзебез якты, күңелебез тыныч булуын тели.




 


